КОМИ РЕСПУБЛИКАСА ВЕСЬКӦДЛАН КОТЫРЛӦН

ШУӦМ
Дінмуса канму контроль (дӧзьӧр) сикас да найӧс збыльмӧдӧм вылӧ уполномочитӧм Коми Республикаса олӧмӧ пӧртысь власьт органъяс лыддьӧг нуӧдан пӧрадок йылысь

“Канму контроль (дӧзьӧр) да муниципальнӧй контроль збыльмӧдігӧн юридическӧй кывкутысьяслысь да асшӧр уджалысьяслысь инӧдъяс дорйӧм йылысь” Федеральнӧй оланпаслӧн 5 статьяса 2 юкӧнын 2 пункт серти Коми Республикаса Веськӧдлан котыр шуис:

1. Вынсьӧдны дінмуса канму контроль (дӧзьӧр) сикас да найӧс збыльмӧдӧм вылӧ уполномочитӧм Коми Республикаса олӧмӧ пӧртысь власьт орган лыддьӧг нуӧдан пӧрадок содтӧдын индӧм серти.

2. Урчитны Коми Республикаса Юралысьлӧн Администрацияӧс уполномочитӧм органӧн, коді кывкутӧ дінмуса канму контроль (дӧзьӧр) сикас да найӧс збыльмӧдӧм вылӧ уполномочитӧм Коми Республикаса олӧмӧ пӧртысь власьт орган лыддьӧг лӧсьӧдӧм да нуӧдӧм вӧсна.

3. Дінмуса канму контроль (дӧзьӧр) вылӧ уполномочитӧм Коми Республикаса олӧмӧ пӧртысь власьт органъяслы 2017 вося тӧвшӧр тӧлысь 20 лунӧдз сетны Коми Республикаса Юралысьлӧн Администрацияӧ тайӧ шуӧм дорӧ содтӧдлӧн 2 пунктын индӧм тӧдмӧгъяс.

4. Коми Республикаса Юралысьлӧн Администрациялы 2017 вося урасьӧм тӧлысь 1 лунӧдз лӧсьӧдны  дінмуса канму контроль (дӧзьӧр) сикас да найӧс збыльмӧдӧм вылӧ уполномочитӧм Коми Республикаса олӧмӧ пӧртысь власьт орган лыддьӧг.

5. Тайӧ шуӧмыс вынсялӧ 2017 вося тӧвшӧр тӧлысь 1 лунсянь.

Коми Республикалӧн Веськӧдлан котырса

Веськӧдлысьӧс Медводдза вежысь 




       Л. Максимова

Сыктывкар 

2016 вося ӧшым тӧлысь 12 лун 

570 №
ВЫНСЬӦДӦМА

Коми Республикаса Веськӧдлан котырлӧн

 2016 во ӧшым тӧлысь 12 лунся 570 №-а шуӧмӧн

(содтӧд)

Дінмуса канму контроль (дӧзьӧр) сикас да найӧс збыльмӧдӧм вылӧ уполномочитӧм Коми Республикаса олӧмӧ пӧртысь власьт орган лыддьӧг нуӧдан 
ПӦРАДОК 
1. Тайӧ Пӧрадоксӧ лӧсьӧдӧма сы могысь, медым вӧчны дінмуса канму контроль (дӧзьӧр)  Коми Республикаса олӧмӧ пӧртысь власьт органъясӧн збыльмӧдӧм йылысь юӧрсӧ восьсаӧн да судзсянаӧн, да урчитӧ дінмуса канму контроль (дӧзьӧр) сикас да найӧс збыльмӧдӧм вылӧ уполномочитӧм Коми Республикаса олӧмӧ пӧртысь власьт орган лыддьӧг лӧсьӧдӧмсӧ да нуӧдӧмсӧ (водзӧ лӧсялӧмӧн –  Коми Республикаса олӧмӧ пӧртысь власьт уполномочитӧм органъяс, лыддьӧг).

2. Лыддьӧгсӧ лӧсьӧдӧ Коми Республикаса Юралысьлӧн Администрация тайӧ Пӧрадок дорӧ содтӧдын индӧм форма серти тӧдмӧгъяс подув вылын, кутшӧмъясӧс сетӧны Коми Республикаса олӧмӧ пӧртысь власьт уполномочитӧм органъяс, да кытчӧ пырӧны татшӧмторъяс:

1) дінмуса канму контроль (дӧзьӧр) сикас ним;

2) Коми Республикаса олӧмӧ пӧртысь власьт уполномочитӧм орган ним;

3) дінмуса канму контроль (дӧзьӧр) збыльмӧдӧм вылӧ подувъяс;

4) нормативнӧй инӧда актлӧн реквизитъяс, кутшӧм вынсьӧдӧ дінмуса канму контроль (дӧзьӧр) збыльмӧдӧм серти административнӧй уджаланарт.

3. Лыддьӧг нуӧдӧмыс арталӧ сэтчӧ вежсьӧмъяс пыртӧм, кутшӧмъяс урчитӧны татшӧм лыддьӧгӧ лӧсялана дінмуса канму контроль (дӧзьӧр) сикасъяс да  Коми Республикаса олӧмӧ пӧртысь власьт уполномочитӧм органъясӧс пыртӧмсӧ да (либӧ) сэтысь петкӧдӧмсӧ, а сідзжӧ тайӧ Пӧрадоклӧн 2 пунктса 1 – 4 пунктувъясӧн урчитӧм тӧдмӧгъяс стӧчмӧдӧм.

4. Сэк, кор тайӧ Пӧрадоклӧн 2 пунктӧн урчитӧм тӧдмӧгъясыс вежсьӧны,  Коми Республикаса олӧмӧ пӧртысь власьт уполномочитӧм органъяс татшӧм вежсьӧмъяс артман лунсянь 7 уджалан лун чӧжӧн ыстӧны Коми Республикаса Юралысьлӧн Администрацияӧ лыддьӧгысь тӧдмӧгъясӧ вежсьӧмъяс пыртӧм йылысь юӧр.

Юӧрӧ пырӧны тӧдмӧгъяс, кутшӧмъясӧс колӧ вежны, а сідзжӧ индӧм вежсьӧмъяс пыртӧмлысь коланлунсӧ подулалӧм.

5. Коми Республикаса Юралысьлӧн Администрация лыддьӧгысь тӧдмӧгъясӧ вежсьӧмъяс пыртӧм йылысь юӧр воан лунсянь 7 уджалан лун чӧжӧн пыртӧ лыддьӧгӧ лӧсялана вежсьӧмъяс.
6. Лыддьӧгсӧ колӧ быть йӧзӧдны сійӧс лӧсьӧдан лунсянь 5 уджалан лун чӧжӧн “Ӧтуввез” юӧртан да  телекоммуникация везйын Коми Республикаса Юралысьлӧн Администрацияса официальнӧй сайтын (водзӧ – официальнӧй сайт).

Сэк, кор лыддьӧгӧ пыртӧны вежсьӧмъяс, лыддьӧглысь актуальнӧй версиясӧ колӧ быть йӧзӧдны официальнӧй сайтын лыддьӧгӧ вежсьӧмъяс пыртан лунсянь 5 уджалан лун чӧжӧн.

